
Nd. 536. Frumvarp til laga
um þjóðhátíðardag íslendinga 17. júní og almennan frídag 1. maí.

Flm.: Hermann Guðmundsson.

1. gr.
17. júní er þjóðhátíðardagur Íslendinga. Er bæjar- og sveitarstjórnum um land

allt skylt að sjá um, að stofnað verði til hátíðarhalda þann dag. Öll vinna er
bönnuð 17. júní nema óhjákvæmileg störf. Háðherra getur með reglugerð selt
nánari fyrirmæli um ákvæði greinar þessarar.

2. gr.
1. maí er almennur frídagur um land allt, og er öll vinna þú óheimil nema óhjá-

kvæmileg störf.
3. gr.

Lög þessi öðlast þegar gildi.

Greinargerð.
Við 17. júní eru tengdar tvær af helgustu minningum íslenzku þjóðarinnar.

Þann dag 1811er fæddur Jón Sigurðsson, sá maður, sem mestan og beztan þátt hefur
átt i endurheimt íslenzks sjálfstæðis, og í samræmi við þann sess, er þessi afmælis-
dagur frelsishetjurmar skipar í vitund þjóðarinnar, var 17. júní 1944 valinn fyrir
þá stund, er íslenzkt lýðveldi var endurreist. íslenzkir íþróttamenn og samtök þeirra
höfðu um langt árabil haldið 17. júní hátíðlegan, þegar lýðveldisstofnunin fór fram
1944. Síðan hafa hátíðarhöldin þennan dag verið á hendi fleiri og verið almennari,
og er svo komið, að dagurinn er orðinn þjóðhátíðardagur, og virðist því Í alla staði
eðlilegt, að dagurinn sé lögboðinn sem slíkur.

1. maí hefur verið hátíðlegur haldinn af verkalýðnum víðs vegar í heiminum
í langan tíma. Hér á landi hefur dagsins verið minnzt síðan 1923,og er nú svo komið,
að í samningum allra stéttarfélaga og vinnuveitenda er gert ráð fyrir frídegi þennan
dag, svo að segja má, að dagurinn sé nú þegar almennur frídagur og því eðlilegt
og í samræmi við óskir vinnandi fólks víðs vegar á landinu, að 1. maí sé lögboðinn
sem almennur frídagur.

Með frumvarpi þessu, ef samþykkt verður, er ákvörðun fólksins sjálfs staðfest
með lögum.


